
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

Satu Kejohanan Bola Tampar Peringkat UiTM Cawangan
Sarawak Kampus Mukah anjuran Persatuan Bola Tampar UiTM
Mukah telah diadakan pada 17 sehingga 23 Januari 2022 bertempat
di Gelanggang Bola Tampar UiTM Kampus Mukah. Seramai 8
pasukan yang terdiri daripada pelajar dan staf UiTM Kampus Mukah
telah menyertai kejohanan ini. Kejohanan ini telah berlangsung
selama seminggu bermula 5.30 petang sehingga 7.30 malam. Di
akhir kejohanan, kumpulan Arrow Spiker telah dinobatkan sebagai
Johan, manakala Naib Johan disandang oleh kumpulan Mawar
Berduri dan tempat ketiga pula dimenangi oleh kumpulan Ikan
Santai.

Objektif penganjuran kejohanan adalah untuk
menggalakkan pelajar dan staf UiTM Mukah menjalani aktiviti sihat
yang menyumbang kepada kesihatan yang baik bukan sahaja tubuh
badan tetapi juga kepada kesihatan mental, sejajar dengan
matlamat SDG “Good Health and Well Being”. Kesihatan yang baik
secara tidak langsung turut menjurus kepada “Good Quality
Education”. Sedikit sebanyak aktiviti ini dapat meringankan tekanan
yang dihadapi oleh pelajar sepanjang menjalani kelas secara online
(ODL). Di samping itu, penganjuran kejohanan sukan ini dapat
memberikan ruang dan peluang kepada pelajar UiTM Cawangan
Sarawak Kampus Mukah yang berpotensi dalam sukan Bola Tampar
untuk menyerlahkan bakat terpendam dalam sukan tersebut dan
seterusnya diharap mampu mewakili UiTM ke peringkat
pertandingan yang di peringkat lebih tinggi pada masa akan datang.

UiTM Mukah Anjurkan

KEJOHANAN BOLA TAMPAR 2022
Disediakan oleh: Tracy Adeline Ajol

Program Pembangunan Komuniti Melalui Eko Pelancongan dan Keusahawanan

KAWASAN TELIAN, MUKAH
Disediakan oleh: Ahmad Faisal Mahdi, Agnes Kanyan, Siti Farah Lajim & Noor Emma Shamsuddin

Pada 21 – 22 Januari 2022 bertempat di Dewan Serbaguna Tellian Mukah, UiTM
Cawangan Sarawak Kampus Mukah dengan kerjasama Pusat Khidmat
Masyarakat N.57 Tellian telah menganjurkan Program Pembangunan Komuniti
Melalui Eko Pelancongan dan Keusahawanan Kawasan Tellian, Mukah. Program
ini dilaksanakan selama dua hari dengan memfokuskan pada kesedaran &
kesediaan komuniti dengan objektif untuk meningkatkan pengetahuan dan
kemahiran usahawan sebagai persediaan untuk menaik taraf perniagaan
daripada penjaja kepada pemilikan tunggal.

Program pada hari pertama telah dirasmikan oleh Encik Royston
Valentine, wakil rakyat DUN Tellian N.57, yang turut dihadiri agensi – agensi
kerajaan seperti Pejabat Daerah Mukah, Majlis Daerah Dalat dan Mukah
(MDDM), dan MARDI. Majlis juga turut disertai oleh ketua-ketua masyarakat,
penyelaras projek dan para peserta yang terdiri daripada penduduk Kampung
Tellian. Seramai 62 orang peserta telah dipilih untuk mengikuti program ini
yang terdiri daripada penduduk kawasan Tellian. Selain itu, mereka juga amat
digalakkan untuk meneruskan penyertaan dalam 5 program yang lain di mana
program pembangunan komuniti ini akan berlangsung selama 2 tahun.

Lima orang penceramah jemputan dari kalangan pensyarah UiTM
Cawangan Sarawak Kampus Mukah, wakil – wakil agensi kerajaan dan
usahawan alumni UiTM telah terlibat menyempurnakan pengisian program.
Hasil daripada bimbingan penceramah- penceramah yang berpengalaman ini,
para peserta telah memperolehi pelbagai manfaat seperti pengetahuan
berkenaan pendaftaran perniagaan, pendedahan tentang asas keusahawanan,
pemasaran, operasi dan juga penggunaan aplikasi Gooino yang dibangunkan
untuk kegunaan bersama setelah tamat keseluruhan program Pembangunan
Komuniti Melalui Eko Pelancongan dan Keusahawanan ini.


